
ҚЫТАЙДЫҢ ЭКОЛОГИЯЛЫҚ САЯСАТЫНДАҒЫ  
ІШКІ ЖӘНЕ ЖАҺАНДЫҚ МӘСЕЛЕЛЕР 

Соңғы бірнеше жылда климаттың өзгеру мәселелері Қытайдың аса танымал және ұлттық 
пікір алмасуларында тақырыпқа айналды. 

 Парникты газдардың ауаға тасталуымен байланысты әлемнің климаттық өзгерістері жөніндегі 
құжаттар мен баяндамаларда, аталмыш мәселенің тарапталуы Қытай Халық Республикасының 
экономикалық дамуымен қатар көтерілуі де жиі кездеседі. Энерготасымалдаушы ірі импортер 
болып саналатын ҚХР табиғи ресурстардың әлемдік қорына да ықпалы зор. 

Қытайдың экономикалық дамуы және қоршаған ортаның деградациясы, басқа елдер 
тұрғындарына да ықпал етуде. Трансшекаралық және жаһандық экологиялық мәселелерді шешу 
үшін бірлескен халықаралық ақуал талап етіледі. Қазіргі уақытта Қытай қоршаған орта және 
оның дамуы саласындағы негізгі халықаралық келісімдердің қатысушысы ретінде, халықаралық 
конференциялардың белсенді дауыскеріне айналып, әлемнің көптеген елдерімен қоршаған орта 
және оның дамуына арналған мәселелерде ынтымақтастық жасауда. Қазіргі уақытта көмір қышқыл 
газын шығару көлемі бойынша Қытай қазіргі уақытта бірінші орынды иеленеді. Елдің интенсивті 
индустриалды дамуы жағдайындағы соңғы жылдарда мемлекет техногендік қызметтік маңызды 
экологиялық салдарын сезінуде. Қытайдың экономикалық және саяси жоспарларын жүзеге 
асырудағы талпынысы тұрғындарының да экологиялық өмір салтының қарама-қайшылығын алып 
келді. Жаңа ғасыр ауқымындағы Қытайдағы экономикалық жарылыс тұтыну дәрежесін өсіріп, 
өмірдің экологиялық сапасын төмендетті. Елге табиғи ресурстардың қажеттілігі тіптен көп 
сұранысқа айналып, энергия тұтыну шексіз өсуде. Осы орайда, Қытай қабылданған экологиялық 
заңдар мен ұсыныстарды жүзеге асыруға сәйкес келетін жаңа технологиялар саласындағы 
ғылыми жобаларды да экологиялық талаптарға сай қаржыландыруды тиянақты қолға алған. 

Түйін сөздер: Қытай, жаһандану, экология, қоршаған орта, климаттың өзгеруі, экосаясат, 
экожүйе, тұрақты даму. 

 Domestic and global problems in China’s environmental policy

The problem of climate change in the last few years has become one of the most popular in the 
national discourses of the country as China’s. 

In declarations and documents around the world, the climatic changes which are connected with 
greenhouse gas emission are associated with economic development of PRC. The People’s Republic of 
China is a major energy importer, thereby having its impact on the reserves of world’s natural resources. 

Economic development and environmental degradation in China affect the inhabitants of other 
countries as well. Joint international efforts are required to solve transboundary and global environmen-
tal problems. Nowadays, China is a party to major international agreements in the field of environment 
and development, is an active participant in international conferences, and also China collaborates on 

Қытайдың экологиялық саясатындағы ішкі және жаһандық мәселелер 

issues of environment and development with many countries of the world. China currently ranks first 
in terms of carbon dioxide emissions. In conditions of intensive industrial development, the country in 
recent decades is experiencing significant environmental consequences of man-made activities. China’s 
desire to implement its economic and political goals is in contradiction with the environmental condi-
tions of life of the population. Over the past two decades, the economic boom in China has caused an 
increase in consumption and significantly worsened the environmental quality of life. The country needs 
more and more natural resources, energy consumption is steadily growing. Nevertheless, China seeks 
and finances scientific developments in the field of new technologies that promote the implementation 
of the adopted environmental laws and initiatives.

Key words: China, globalization, ecology, environment, climate change, eco-policy, ecosystem, 
sustainable development.

Внутренние и глобальные проблемы  
в экологической политике Китая 

Проблема изменения климата в последние несколько лет стала одной из самых популярных 
и в национальных дискурсах Китая. 

В выступлениях и документах по всему миру климатические изменения, связываемые с 
выбросами парниковых газов, все чаще ассоциируются с экономическим развитием Китайской 
Народной Республики. КНР является крупным импортером энергоносителей, оказывая тем 
самым влияние на мировые запасы природных ресурсов. 

Экономическое развитие и деградация окружающей среды в Китае сказываются и на жителях 
других стран. Для решения трансграничных и глобальных экологических проблем требуются 
совместные международные усилия. На сегодняшний день Китай является участником основных 
международных соглашений в области окружающей среды и развития, активным участником 
международных конференций, а также сотрудничает по вопросам окружающей среды и 
развития со многими государствами мира. Китай в настоящий момент занимает первое место по 
объемам выбросов углекислого газа. В условиях интенсивного индустриального развития страна 
в последние десятилетия испытывает значительные экологические последствия техногенной 
деятельности. Стремление Китая к реализации своих экономических и политических целей входит 
в противоречие с экологическими условиями жизни населения. За последние два десятилетия 
экономической бум в Китае вызвал рост потребления и значительно ухудшил экологическое 
качество жизни. Стране требуется все больше и больше природных ресурсов, неуклонно растет 
энергопотребление. Тем не менее, Китай стремится и финансирует научные разработки в области 
новых технологий, способствующих реализации принятых экологических законов и инициатив. 

Ключевые слова: Китай, глобализация, экология, окружающая среда, изменения климата, 
экополитика, экосистема, устойчивое развитие.

Кіріспе 

Жаһандық экологиялық қауіпсіздік мәселе-
лері күн өткен сайын жаңаша мазмұндана, 
әлемдік қауымдастықтың назарын ке-
зек күттірмейтін тұжырымдарымен қарата 
түсуде. Таяу күндері жария еткен атақты «Рим 
клубының» мерейтойлық баяндамасында, «Ескі 
әлем күйреді. Жаңа әлем алыс емес» делінген 
тұжырымдамасымен қазіргі өркениеттің даму 
парадигмасының түбегейлі ауысуының алыс 
еместігі туралы айтылады. Капитализмді, 
қаржылық алып-сатарлықты, материализмнен 
бас тартуды, әлемді қысқа түсінуді қатаң сынға 
ала отырып, баяндамашылар балама экономика, 

«Жаңа ағартушылыққа» негізделген рухани-
жағымды дүниетаным, тұтас ғаламшарлық 
өркениет, «тұрақты дамудың» іскерлік мазмұнын 
насихаттайтын жаңа экологиялық қауіпсіздікке 
қол жеткізуге бағытталған болашақ дамуының 
жаңа күн тәртібі аталмыш баяндаманың өзек-
тілігін сипаттаған. Әсіресе, адамдардың қазір 
өмір сүріп отырған адамзат белсенділігінің 
ерекше жоғары дәрежесінің дәуірі – Антро-
поцен, яғни геологиялық дәуіріндегі басқа да 
тіршілік иелеріне қарағандағы 97 пайызды көр-
сеткен үлесті «омыртқалағыштардың» иелену 
дәуірінің экожүйедегі негізгі дабылына айна-
луы ерекше назарға ілігеді (Weizsaecker, 2018). 
Экономикалық өркендеуге қауіп төндіретін 

планетадағы энергетикалық және шикізат көз-
дерінің таусылуға жақын екендігі, ХХ ғасырдың 
90-жылдары адамзат өркениеттің өзіне қауіп 
төндіруі мүмкін шынайы экологиялық қатерді 
үдете түсті. Жағдайдың қауіптілігі соншалық 
экологиялық мәселелердің талқылануы ғылыми 
дискуссиялар мен ресми емес қозғалыстардың 
ауқымынан шығып, үкімет, халықаралық ұйым-
дар, ірі корпорациялар мен қаржылық құры-
лымдар тартылған халықаралық саяси үдерістің 
маңызды бөлігіне айналады. Осындай әлемдік 
саяси үдерістер ауқымына негіздей отыра, 
Қытайдың экологиялық саясатын сараптау, ішкі 
және жаһандық мәселелерді шешудің келешегін 
анықтау да, жетекші мемлекеттің даму үрдісімен 
де тікелей астасарын көруге болады. 

Дүние жүзілік дамудың бірқатар салала-
рында әлемдік біріншілікке үміткер Қытай таяу 
уақыттарда экологиялық ірі держава ретінде 
әлемдік экосаясаттың да сахнасындағы негізгі 
ойыншылардың біріне айналуы күтілуде (Ро-
гожина, 2009: 83). Үш онжылдық ауқымында 
жүргізіліп келе жатқан жоспарлы, мақсатты ре-
форма жағдайындағы феноменальды экономи-
калық өсім және «ерекше» ұстанымдағы Қы-
тай туралы назарға алынған пікірталасты 
тәжі рибелі сыртқы саяси болжаулар қарқынын 
бағыттап отырғаны белгілі. Осы орайда, әлемдік 
дамудың негізгі үлес салмағының барлық 
көрсеткіштерінде орны бар, «алып» Қытай елінің 
ғаламшар дамуының ары қарайғы тұрақты даму 
үдерісінде нақты жауапкершілігі де айқын көрініп 
тұр. Әлемдік дамудағы ортақ жауапкершілікке 
Қытайды тарту немесе міндеттеудің аса күр-
делі мәселеге айналғаны тағы бар. Келесі он-
жыл дықтарда әлемдік экономикалық өсімнің 
50 пайызы Азиаттық-тынықмұхиттық аймақ 
елде рінің үлесіне түсетіні болжануда. ҚХР 
экономикалық супердержавалар қатарынан көрі-
не бастауы қазіргі өмір сүріп отырған әлемдік 
экономикалық тәртіптің ары қарай өмір сүруі ту-
ралы мәселені күрделендіруі де мүмкін. Қытай 
қашанда Батыстың құрылымды-экономикалық 
көшбасшылығынан зардап шегіп келе жатқан 
ел. Қытай наразылығына сай батыс сарапшыла-
ры әлемдік қатынас жүйесіне Қытайдың «бейбіт 
ену» мәселесін үздіксіз талқылауда. Сондай-ақ 
Қытай сарапшылары да «даго» (ұлы держава) 
статусына ие болған Қытай өзін қалай ұстауы ке-
рек? «Фуцзэго» (жауапты мемлекет) болу қажет 
пе, болған жағдайда бұл Қытай үшін қандай 
маңызды? Осы контекстегі жауапкерішіліктің 
батыстық және қытайлық түсінігін үндестіру 
мүмкіндіктерін талдауда (Исова, 2013:70).

Жаһандану үдерісінің қоршаған ортаға ғана 
емес, экологиялық саясатқа да тигізер әсері 
маңызды. Халықаралық сауда баға саясатын 
құрастыру кезеңінде экологиялық шығындарды 
ескермесе, қоршаған ортаға зиян әкелері сөзсіз. 
Мемлекет шетел капиталын тартуда экологиялық 
стандарттарды төмендететін амалдарға да ба-
ратыны бар. Мұндай жағдайда экологиялық 
ақуалға қатысты немқұрайлылық бәскелестікке 
мүмкіндіктер жасайды. Осындай факторлар жиі 
орын алатын Қытай секілді экологияны басқару 
механизмі әлсіз елдерде экономиканың либерал-
дануы қоршаған орта ақуалының нашарлауына 
алып келері сөзсіз. (Mol, 2006).

Қытай жақын арада экономикалық өсу мен 
қоршаған ортаны қорғау қажеттіліктері ара-
сындағы қайшылықты шешетін қазіргі заманғы 
технологияларды жеткілікті мөлшерде енгізуі 
мүмкіндігінің әлсіздігін сезінеді. Халықаралық 
қатынастардың негізгі детерминанттарының 
бірі, қоршаған орта, «тұрақты даму» және 
энерго экология мәселелеріне мемлекеттердің 
аймақ тық үдерістер аясындағы шаралар ауқы-
мында жауапкершілік танытуы да аса маңызды. 
БҰҰ («Әлемдік экономикалық жағдай және 
2011 жылдағы мүмкіншілік» баяндамасы) 
мәлім деуінше Қытай, Үндістан және Латын 
Аме ри касы елдерінде, әлемдік экономиканың 
өсуіне ықпал жасайтын жоғарғы даму қар қыны 
сақталуда. Оған қоса, дамыған елдер эко но-
микасының баяу жандануы, әлемдік эконо-
миканың өсуіне жағымсыз әсерін тигізіп жатыр 
(Перелет,1997:155).

Жылдар бойы қалыптасқан әлемнің күр делі 
мәселелерін ұғынған адамзат, аталған мәсе-
лелерді еңсеруге бағытталған тұрақты даму 
тұжырымдамасын алға тартты. 1987 жылы 
қоршаған орта мен даму жөніндегі Халықаралық 
комиссия немесе Брунтланд Комиссиясы деген 
атаумен танымал бұл комиссия «Біздің ортақ 
болашағымыз» атты баяндамасын жариялады. 
(Oxford Univeristy Press. 1987: 199). Бұл баянда-
ма тұрақты даму тұжырымдамасын жасаудың 
көпшілікпен мақұлданған теориялық негізі бол-
ды. Бүгінгі күнге дейін экологиялық тұрақты 
даму анықтамасының түрлі тұжырымдамалары 
айтылып келеді, ал тұрақты даму тұжырым-
дамасының өзі қалыптасу кезеңінде болып 
отыр. Брунтланд Комиссиясының баяндама-
сына сәйкес, «Тұрақты даму бұл қазіргі буын-
ның қажеттіліктерін қанағаттандыратын және 
болашақ ұрпақтардың өз қажеттіліктерін қана-
ғат тандыру мүмкіндіктеріне қауіп төндір мейтін 
даму». Аталмыш баяндамаға сай үн қатудағы 



Хабаршы. Халықаралық қатынастар және халықаралық құқық сериясы. №1 (81). 2018126

Қытай елі жігерінің де жандануы да жаһандық 
ауқымдағы көщбасшы болуға талпынысқа бой 
түзеуге тиісті мемлекет үшін аса жауапкершілік 
болуы тиісті. Бүгінгі таңда, табысы орта 
деңгейден төмен мемлекеттер қатарына Қытай 
және Үндістан секілді алыптар жатады және 
осыған қоса, әлемнің екі алып ішкі тұрақсыз 
топтарға бөліну және бөліктер арасында әлеуетті 
қақтығыстардың орын алу қаупі пайда болды. 

Жалпы, Қытайдың қазіргі кездегі Орталық 
Азия, әсіресе Қазақстанның энергетикалық 
нарығындағы инвестициялық белсендігі мен 
оны жүзеге асырудағы аймақтық экологиялық 
тәртіпке сай қызмет етуі төңірегіндегі мәсе-
лелерде дара бағытта қарауды қажет етеді. 
Аталмыш нарық талабына сай, Қазақстан тер-
риториясында бизнес жүргізуде Қытай біршама 
озық тәжірибе көрсетуге талпыныс танытуда. 
2017 жылы Астана қаласында өткен ЭСКПО 
– халықаралық көрмесіндегі өзегі «Болашақ 
энергиясы, жасыл Жібек жолы» болған 1000 
шаршы метрге жайғасқан Қытай павильоны 
энергетикалық шешімдердің футуристикалық 
үлгілерінің нұсқауларын көруге жағдай жаса-
ған еді. Көрші елдің сыртқы экологиялық 
мәселелердегі күш-жігерінің қайратталуы аса 
назар аударарлық. 

 Теориялық-әдіснамалық негізі

Халықаралық факторға қатысты белгілі 
бір мемлекеттің ішкі және сыртқы саяси 
ұстанымдарын тұтас қарастыру, оған дара си-
паттама беруде күрделі терең сараптамалық 
әдістерге жүгінумен жүзеге асатынына көз 
жеткізуге болады. Осы орайда, Қытайдың 
экологиялық саясатындағы ішкі және жаһандық 
мәселелерді шешудің келешегін анықтауда, 
мәсе ленің теориялық-әдіснамалық негізіне 
сәйкес сіздік құбылыстар мен жағдайдың қайта-
ланбауы негізінде ғылыми маңызды қоры-
тындылар жасауға мүмкіндіктер беретін са-
лыстыру әдісі қолданылды. Бұл әдістің басты 
жетістігі, локальды және жаһандық экологиялық 
мәселелерді ортақ, халықаралық қатынас са-
ласын құрастырушы ережелерге бағдарлауда 
маңызды болды. Жария ақпараттарды өңдеуге 
бағытталған ивент-анализ немесе оқиғалық 
мәліметтерді талдау әдісін қолдану, Қытайдың 
қазіргі әлемдік экологиялық ынтымақтастық 
құрылымындағы ұстанымын анықтауда және 
мемлекеттің ішкі экологиялық жағдайын сарап-
тауда тиімді болды.

Нәтижелер

Интенсивті индустриалды даму жағдайында 
Қытай соңғы онжылдықтарда техногендік 
қызметтің маңызды экологиялық салдарларын 
бастан кешуде. Қытайдың барлық салалардың, 
көліктің және ауыл шаруашылығының табиғи 
кешендерінің және геожүйелерінің қауіпті 
әсерін шектеу туралы көптеген халықаралық 
эколо гиялық шарттар мен келісімдерге 
қол қоюдан бас тартуы елді халықаралық 
оқшаулау жағдайына алып келеді. БҰҰ-ның 
Климаттың өзгеруі туралы конвенциясы бой-
ынша атмосфералық шығарындыларға шектеу 
белгілейтін Киото келісімшартына қол қоюдан 
бас тартуын, Қытай аталмыш келісімнің ұлт-
тық экономиканың дамуын бәсеңдететінін 
мәлімдеуімен түсіндіреді. Сондай-ақ қытай-
лық делегация кедейшілікпен күрес және 
экономикалық даму ішкі қытай саясатының 
негізгі басымдықтары болып табылатынын 
мәлімдеді, сондықтан ҚХР үкіметі парниктік 
газдар шығарындыларын шектеу туралы 
шешімді кейінге қалдыруға мәжбүр болды.

Экосаясат – экологиялық жағдайды басқару 
және елдегі табиғи ресурстарды ұтымды пайда-
лануды қамтамасыз ету үшін қабылданатын са-
яси, экономикалық, құқықтық, білім беру және 
басқа да шаралар жүйесі. Қытайдың экологиялық 
саясаты Қытайдың жалпы саясатының маңызды 
бөлігі болып табылады. Соңғы жылдары 
Қытайда ауыл шаруашылығын, индустриалды 
және энергетикалық дамуды ынталандыратын 
экономикалық және технологиялық рефор-
малар ел экожүйелерінің таралуына кедергі 
келтірді. Қытайдың экономикалық және сая-
си мақсаттарын жүзеге асыру ниеті халықтың 
экологиялық жағдайына қайшы келеді. Қытай 
аумағының көлеміне және экономикасының 
дәстүрлі құрылымына байланысты, жақын ара-
да Қытайдың «таза қалдықсыз өнеркәсіптің» 
экономикасына көшу мүмкіндігі төмен. Қазіргі 
уақытта ел экономикасының негізі ауыр 
өнеркәсіп, химия, көмір және тау-кен өнеркәсібі 
салалары болып табылады, олар үлкен көлемде 
энергияны тұтынып, көптеген зиянды және 
өңделмейтін қалдықтар береді. Аумағы үлкен 
елдің шикізатына деген абсолютті салмаққа түсуі, 
шаруашылық қызметке де ықпалды. Тұрғындар 
сұранысы Қытай экономикасының өнімге де-
ген аса тәуелденетін шегі мен технологиялық 
тиімділіктің жетістігіне үлгіленген тұста, тұты-
нушылармен де тікелей байланысты экология-

лық сананың да негізді болуын дүниеге әкелді 
(Хань Сюй, 2010: 85-89). 

Соңғы екі онжылдықта Қытайдағы эконо-
микалық өрлеу тұтынуды арттырып, қоршаған 
ортаның сапасын айтарлықтай нашарлат-
ты. Елде барған сайын көп табиғи ресурстар 
қажет, энергия тұтыну тұрақты түрде өсіп 
келеді. Соған қарамастан, Қытай қабылдаған 
экологиялық заңдар мен бастамаларды іске 
асыруға ықпал ететін жаңа технологиялар са-
ласында ғылыми жаңалықтарды іздейді және 
қаржыландырады. Қытайдың экологиясы өзінің 
қазіргі жағдайында көрші елдерге теріс әсер 
етуі мүмкін, ауаның ластануының 25 пайы-
зы трансшекаралық сипатқа ие. Қытай күкірт 
диоксидінің атмосфераға шығарылу бойынша 
жетекші ел, бұл өзендердің, теңіздердің, жер 
асты суларының ластануына, шөлдену және 
қолайсыз ортада туындаған аурулардың өсуіне 
ықпал етеді. 

Қытай әлемдегі территориясы жағынан 
үшінші орын және халық саны жағынан бірінші 
орын алатындықтан, экологиялық мәселелерді 
шешу барлық елдерге қатысты екенін атап өткен 
жөн. Климаттың өзгеруі тұрғысынан алғанда, 
Қытай жақында таулы аймақтардағы мұздықтар 
аймағының азаюы, теңіз деңгейінің көтерілуі 
және климаттың жаһандық өзгеруімен байланы-
сты басқа да мәселелерге тап болды.

Қоршаған ортаны қорғау саласында құ-
қық қорғау жүйесі Қытайдың экологиялық 
заң намасы жақында құрылған. Экологиялық 
заңдардың қабылдануы жиі провинциялық 
билік тің жауапкершілігі болып табылады, 
сондықтан да Қытай соттары заң шығару мен 
құқық қорғау процестеріне әсер етуге іс жүзінде 
ешқандай мүмкін емес. Нәтижесінде Қытайдың 
орталық билігіне экологиялық мәселелерді ла-
стануды бақылау арқылы шешуге болмайтынын 
мойындауға тура келді. Қытайдағы экологиялық 
бағдарламалар қоршаған ортаны қорғауға 
арналған институттар арасында өкілеттіктердің 
жоқтығы мен үйлестірудің болмауынан зардап 
шегетіні айқындалды. Ендігі жерде, жаһандық 
саяси үдерістерге атсалысу бағытында саясат 
түзу үшін Қытай мүмкіндіктерінің экологиялық 
саясаттағы ғаламшар келешегіне де ортақ 
жауапкершілік түзу қажеттілігіне байланысты 
болуды көздейді. 

Пікірсарап

Халықаралық экологиялық ынтымақтастық 
аясындағы Қытайдың қол қойып, ратифика-

циялаған хаттамалары қатарына, 2000 жылғы 
биологиялық түрлер жөніндегі биоқауіпсіздік 
Конвенцияның Картахен хаттамасымен (Карта-
хенский...), 2001 жылғы тұрақты органикалық 
зиянкестер жөніндегі Стокгольм хаттамасын 
(Стокгольмская...) жатқызуға болады. Атал-
мыш хаттамалардағы Қытай қабылдаған мін-
деттер, осы келісімдер аясында ішкі эколо-
гиялық саясатқа ықпал ететін ұзақ мерзімді 
маңыздылыққа ие болды. Сонымен қатар, бұл 
халықаралық келісімдердің мақсаты ірі даму-
шы елдердің қатысуынсыз жүзеге аспайтыны 
белгілі еді. Тағы бір, халықаралық Монреаль-
да қабылданған озон қабатын бұзатын заттар 
жөніндегі хаттаманың (Монреалький...), ХХ 
ғасырдың соңындағы фреон өндіруші әлемдік 
көшбасшы Қытайдың қатысуымен хаттамала-
нуы да оның тиімділігін арттырған болатын. 
Климаттың өзгеруі жөніндегі мәселелердің 
қазіргі жаһандық экосаяси дискурсын жүргізуде 
негіз болатын аталмыш хаттамаларға қатысу, 
Қытайдың жаһандық экологиялық саясаттағы 
жауапкершілігіне тірек нүкте. 

Бай Солтүстік және кедей Оңтүстік ара-
сындағы технологиялық тиімділігі аз, эко-
логиялық қауіпті өнімдерге мамандан дырылған 
сауда саясаты, дамушы елдердегі қоршаған 
орта ақуалына құрылымдық және ауқымды 
ықпал етуімен сипат алуда. Сонымен қатар, 
дамушы елдердегі экономиканың либералда-
нуы барысында «зиянкестердің бас сауғалау 
орны» (pollution haven) пайда болатыны ту-
ралы да пікірлер бар (Copeland, Taylor, 1994: 
755–787). Бұл гипотеза қытайлық ғылыми 
пікірсарапта жиі қолданыс тауып, экологиялық 
қауіпті өндірістің дамушы елдердегі көші-
қонға ықпал ететіндігін негіздейді (Фу Цзи-
нянь 2009: 13–18). Қытай ғалымдары экспортты 
бағдардағы өндіріс қалдықтары пластикалық 
өнімдер, көліктер мен жабдықтар, сонымен бірге 
өнеркәсіп химикаттардың қоршаған ортаны ла-
стауын, «зиянкестердің бас сауғалау орны» ги-
потезасына жақындата қытай-америкалық сауда 
қатынастары барысын сипаттауда да айтады (Фу 
Цзинянь, Чжан Шаньшань, 2011: 11–17).

Ғылыми кеңістікте қоршаған орта ақуалы 
және шетел капиталы мәселесінің бірлігі бол-
маған. Көптеген зерттеушілер трансұлттық кор-
порациялар тұрпатындағы тікелей шетел ин-
вестициясына экологиялық бақылау керектігін 
мақұлдайды (Дин Хуаньфэн, Ли Пэйи, 2010: 
117–122). 

Экологиялық мәселелердің тағы бір транс-
ұлттық маңызды аспектісі қалдықтардың 

халық аралық саудасы, яғни дамушы елдерге 
қалдықтарды экспорттау утилизацияның ең 
тиімді түріне айналған. Қытайға қайта өңдеу 
мақсатында, негізінде қағаздар мен пластика-
лардан тұратын еуропалық қоқыстар көптеп 
әкелінеді. Қолданыстағы оларды өңдеу техноло-
гиясы, елге ауа мен судың ластануымен қатар, 
аз төлемақы мен жұмысшылардың науқастануы 
қауіпін жоғарылататын себептері көп 
экологиялық және әлеуметтік салдар әкелетін 
ауыртпалықтар тудыруда (Жэньминь жибао. …). 

Алайда, дамыған елдердің технологиялық 
және қаржылық қатысуынсыз, сонымен 
қатар жаһандық реттеулерде экономикалық 
құралдардың еркін қолданысынсыз жеткістікке 
қол жеткізу қиындығы тағы бар (Ван Лидун, Дун 
Яжун, 2010: 56–58; Saluja, 2008: 950–956). 

Қытай ғалымдарының және қоғамының 
климат тың өзгерісімен күрес құралы ретін-
де ұсынысы ауқымы зор ормандар отырғы-
зу жөніндегі ұсыныстары әлеуметтік-эконо-
микалық мәселелерді шешу амалдары ретінде 
қолдау табуда (Кэ Шуйфа, 2010: 6–12). 

Қытай экологиялық саясатының тағы бір 
сипатты тұсы көмірқышқыл газы түсімін азай-
ту бағытындағы міндеттер кеңінен көтеріледі. 
ІЖӨ тұрғындардың жан басына шаққандағы 
ары қарайғы ұлғаю жағдайы және көмір энер-
гетикасына артықшылық, «жасыл дамуға», 
«айналмалы экономикаға», экологиялық таза 
өндіріс және тұтынуға біртіндеп өту қажеттілігі 
мүмкіндіктері де жиі айтылады (Пин Чжиц-
зюнь, Чжоу Жун, 2010: 1–7). Көмірқышқыл 
газдарының түсімі көлемінің тұтыну үлгілеріне 
қарайғы дәрежелуімен де күрес өзектілігі де са-
ралануда (Ян Сюаньмэй... 2010: 35–40). 

Қытай ғылыми және қоғамдық-саяси пікір-
сарабында өз кезегінде, «үшінші өркениет» 
тұжырымы да біршама кең тараған. Оны айту-
шылардың пікірінше, Қытай бірінші – ауыл-
шаруашылық өркениетінің маңызды бөлігін 
құрады, алайда екінші – индустриалды өрке-
ниетте маңызды рөл атқару мүмкіндігін жіберіп 
алған. Қазір Қытай – ауқымды тұрғындар, 
ши кізат жетіспеушілігі, ластанудың жоғары 
дәрежесі секілді қиыншылықтарға қарамастан, 
гармониялық қоғам құру мен тұрақты дамуға 
өтуге негізделген, үшінші экологиялық өркениет 
құрудың тарихи мүмкіндігінен айырылып 
қалмау керек (Сун Юйцинь, Е Вэньху, 2009: 
119–124).

Экологиялық өркениет одан басқалары 
жаңа қайта өрлеген қытай өркениетін күткен 
тұста, оған дара тәртіп пен өзара тәуелділікке 

мойынсұнуға негізделген қандай да бір идеал-
ды түрдегі социалистік қоғам ретінде бірқатар 
авторлар көзқарасында қалыптасқан (Жуй 
Цюн, Син Хуафэн, 2009: 43–46). «Жоғалған 
құндылықтарға» қайта оралмай (Ци Е, Цай Цинь, 
2008: 1–6), ары қарайғы ілгерілеулерге талпы-
ныс оның болашақта ғылыммен негізделуіне 
ерекшелік береді. Дәстүрлі мәдениетке үн қату 
арқылы (Ли Чуньян, 2008: 29–31) қоршаған 
ортаға деген құрметті қоғамдық көзқарас 
қалыптастыру дәстүрі де, Қытай қоғамының 
жаһандық экологиялық тәртіпке қосылар үлес 
болып табылады. 

Қорытынды

Қытайдың қоршаған орта мен экологиялық 
саясатына жаһанданудың экономикалық, сая-
си және мәдени үдерістері өткір ықпал етуде. 
Бұл елдегі халықаралық сауда қоршаған ортаға 
жағымсыз әсер ететін өнім шығарудың көлемін 
шексіз ұлғайтуға әкеліп соқтыруда. Сонымен 
қатар, елдің экологиялық ақуалына дамыған ел-
дерден келетін қалдықтар импортының зарда-
бы тағы бар. Сонымен қатар, экологиялық таза 
өндіріс және «жасыл өнеркәсіп» бағытына тікелей 
шетел инвестициясының «көш алуы» қазіргі 
уақытта қоршаған ортаға жағымды әсер туды-
рып жатқаны тағы бар. Қытайдың «Экологиялық 
протекционизм» халықаралық ұйымдар тарапы-
нан қысым, дамыған елдердің тұтыну үлгілері, 
Қытай үкіметін экологиялық заңнамаларды 
қатаңдатып, экспортқа бағытталған өндірістерге 
талаптарды қатайту және жаңа техноло-
гияларды жетілдіруді қолдау шараларын 
жүргізуге мәжбүрлеп отыр. Дамыған елдер 
мен халықаралық ұйымдар тарапынан келетін 
экологиялық жобаларға салынатын мақсатты 
шетел инвестициясы, өз кезегінде экологиялық 
реттеулер мүмкіндігін арттыруда. Саяси және 
мәдени жаһандану барысында тұрғындардың 
да экологиялық мәселелерге қарым-қатынасы 
өзгерген. Халықтың экологиялық сауаттылығы 
да қытайлық қоғамның басты мәселелеріне 
айналды. Қытайда самарқау мөлшерде болса 
да халықаралық экологиялық үкіметтік емес 
ұйымдардың да қатысуы дәстүр ала баста-
ды. Қытайдың көрші елдердің де қоршаған 
ортасына тигізіп отырған әсері аймақтық 
экологиялық мәселелер төңірегінде жаңаша 
пікір қалыптастыруда. Жаһандық өлшемдегі 
Қытайдың, жер шарындағы парникті газдың (та-
стауды қысқартудың халықаралық міндеткер-
лігінің болмауы жағдайында) ірі эмитенттерінің 

үштігіне кіруі оның әлемдік экосаясаттағы 
рөлінің қайта қаралуын сөзсіз талап етеді. 

Қытайдың шетелдердегі (Қазақстандағы 
да) табиғи-шикізат ресурстарының ауқымды 
көлемін игеріп отыруы мен оны импортта-
уы да, оның төңірегіндегі энергоэкологиялық 
мәселелердің де орын алуы, Қытай тарапынан 
экспортер-елдер арасында да, жалпы әлемде де 
қоршаған орта мәселесінің ауқымын ұлғайтуда. 

Сонымен қатар, Қытайдың дамушы елдерге 
ықпал ету факторы және бар. Жалпы, климаттың 
жаһандық өзгерісінің тиімді механизмін құру 
үшін және шын мәніндегі кез келген жаһандық 
экологиялық мәселе, қазіргі халықаралық 
қатынастардың экологиялық ынтымақтастығын 
ары қарайда нығайтуда Қытайдың тікелей 
қатысуын аса міндеттейтін кезеңге келгенін 
мойындау орынды жағдайға айналғаны сөзсіз. 

